
Василий Д А В Ы Д О В - А Н А Т Р И Куп кенекинчен

1962 ҪУЛХИ АВГУСТАН
11-МЕШЁ. Тӗлӗнмелле савӑ- 
нӑҫлӑ хыпар илтрёмёр. Паян 
пирӗн ҫёршывра виҫҫӗмӗш 
космонавт тӗнче уҫлӑхне ҫӗк- 
ленчё. «Восток-3» сывлӑш ка- 

рапёпе Совет Союзён граж- 
данинё, пирён ентеш, чӑ- 
ваш ачи Андриян Николаев! 
Чӗрере ӑшӑ туйӑм тапса тӑ- 
рать. Чӑтаймарӑм, чунтан ха- 
васланса сӑвӑ ҫыртӑм.

Савӑнатпӑр эпир,
мухтанатпӑр,

Тӗлӗнетпӗр совет
ҫыннинчен.

Ак каллех тӳпере улӑп- 
паттӑр,—

С алам латпӑр  ӑна чӗререн.
Н иколаев вӗҫет ҫӗр тавра,—
К ӑтартать  ҫӗнӗ ҫын хӑватне.
Пирӗн аслӑ Тӑван ҫӗршывра
Унӑн ячӗ сӳнмест ӗмӗрне!

Ку сӑвва «Коммунизм яла- 
вӗ» хаҫатӑн ыран тухакан но- 
мерӗнче пичетлеме пулчӗҫ, 
паян каҫхи передачӑсем вӑхӑ- 
тёнче радиола вуласа пама 
ыйтрӗҫ.

Шупашкар урамёсенче ҫын- 
сем савӑннипе пёр-пёрне чун- 
чӗререн саламлаҫҫӗ. Ҫулу те- 
лейлё пултӑр, Николаев тӑ- 
ванӑмӑр!

АВГУСТАН 12-МЁШӖ. Ирех 
тӑтӑм. Ҫывӑрас килмест. Са- 
вӑннипе куҫӑмран куҫҫуль пёр- 
чисем юха-юха анчӗҫ. Пирӗн 
тӑванӑмӑр, чӑваш ачи Ан
дриян Николаев космосра. Ха- 
лё пётём тӗнче унӑн паттӑр 
ёҫё ҫинчен калаҫать. Поэт ӑна 
халалласа сӑвӑ ҫырать, ком
позитор юрӑ хывать. Рабочи 
ун ячӗпе вахтӑна тӑрать, кол
хозник хире тырпул пухма ту- 
хать. Ҫак улӑп-паттӑра Тӑван 
ҫӗршыв чун-чӗререн хисеплесе 
саламлать, ырӑ ҫул сунать.

— Ҫӗр ҫинче тӗл пуличчен, 
Андриян тӑванӑмӑр! 4

★ *  *

Радио ҫӗнё хыпар пёлтерчё: 
паян 11 сехет те 02 минугра 
Совет Союзёнче «Восток-4» 
космос карапё вёҫтерсе янӑ. 
«Восток — 4» карапа Совет 
Союзён гражданинӗ, Павел 
Романович Попович тытса пы-

рать. Халё космосра чӑвашпа 
украинец вӗҫеҫҫӗ. Ҫёр ҫинче 
ҫеҫ мар, тёнче уҫлӑхёнче те ха- 
лӑхсел туслӑхӗ ялкӑшса тӑ- 
нӑн туйӑнать. Чёре ыйтнипе 
космонавтсене сума суса юрӑ 
ҫыртӑм:

Салам сире, космонавтсем, 
Асран кайми тусӑмӑрсем.
Эсир Тӑван ҫӗршыв чысне 
Ҫӗклерӗр ҫӳлӗ тӳпене. 
Космонавтсем,
Космонавтсем,
Сире савать, мухтать тӗнче, 
Эсир — патвар,
Эсир — хастар
Пур ӗҫлӗ халӑх  ҫемйинче.
Этем нихҫан ҫитмен ҫӗре 
Ҫул хыврӑр, улӑп-паттӑрсем. 
Илемлӗ, чаплӑ ӗмӗре 
П иллерӗр ҫӗнӗ ҫунатсем. 
Телейлӗ ҫул сунать сире 
Тӑван ҫӗршыв—тӑван анне. 
Ҫитме чӗнет Ильич пире 
Ҫӳле, ҫут ҫӑлтӑрсем патне. 
Космонавтсем,
Космонавтсем,
Сире савать, мухтать тёнче. 
Эсир— патвар,
Эсир—хастар
Пур ӗҫлӗ халӑх  ҫемйинче.

АВГУСТАН 13-МЁШЁ. Кос
мосра икё улӑп Андриян Гри
горьевич Николаевпа Павел 
Романович Попович вёҫеҫҫӗ. 
Пётём тёнче вёсен хӑюлӑхӗн- 
чен, вёсен паттӑрлӑхёнчен тё- 
лӗнет. Ҫак совет ҫыннисемпе 
мёнпур планета савӑнать, 
мухтанать. Эпё паян Шупаш- 
карта Андриян Николаев пич- 
чёшёпе Иван Григорьевичпа, 
космонавта вёрентнё учитель- 
пе Иван Михайловичпа курса 
калаҫрӑм. Хӑйсем тёлёнмелле 
сӑпайлӑ, ӑшӑ кӑмӑллӑ ҫын- 
сем.

— Андриян Григорьевич ли- 
тературӑна ҫав тери юрататчё. 
Вӑл чӑваш писателёсен про- 
изведенийёсене нумай вулат- 
чё. Вӑл сире те пёлнё, эсир 
ҫырнисене те вуланӑ,— терё 
мана Иван Михайлович. Савӑ- 
нӑҫпа тулнӑ чунӑм тепёр хут 
ҫуталса кайнӑн туйӑнчё.

АВГУСТАН 14-МЁШЁ. Кос
мосра ҫаплах Андриян Нико- 
лаевичпа Павел Попович вё- 
ҫеҫҫё. Икӗ ӑмӑрткайӑк ҫӳлте, 
тӳпере. Вӗсем хамӑр Тӑван

ҫёршыв чысне ҫӑлтӑрсем пат
не ҫёклеҫҫё.

*  ★ *

Радиола космонавтсене ха- 
лалланӑ сӑвва вуласа патӑм. 
Кӑмӑл хумханнипе, савӑннипе 
паян та куҫӑмран куҫҫуль пёр- 
чисем юхса анчёҫ. Эх, пулта- 
раҫҫё те пирён совет ҫынни- 
сем!

АВГУСТАН 15-МЁШЁ. Паян 
паттӑр космонавтсем Андриян 
Николаевпа Павел Попович 
ҫёр ҫине анса ларчӗҫ. Ҫак ырӑ 
хыпара пётём этемлӗх пысӑк 
савӑнӑҫпа кӗтсе илчё. Космо
навтсем ҫӗр ҫине аннӑ хыҫҫӑ- 
нах чӑваш писателёсем вёсене 
Шупашкарти телевизор урлӑ 
саламларӗҫ. Илпек Микулайӗ 
хёрӳллӗ сӑмах каларё, Уйӑп 
Мишши хавхаланса хӑйён сӑв- 
вине вуларё. Эпё те икё улӑп- 
паттӑра чун-чёререн тухакан 
ӑшӑ сӑмахсемпе саламларӑм.

— Паян, — терём эпё,— ма
на хамӑрӑн юратнӑ поэтӑмӑр 
Ҫеҫпёл Мишши ҫырнӑ сӑвӑ 
йӗркисем аса килеҫҫё:

К ӑвар  чӗре! К ӑвар  чӗреллӗ 
Ч ӑваш  ачи, сассуна пар! 
Тухсам кунта. Сана кӗтеҫҫӗ. 
Килсем! Килсем! Эс пур— 

ҫук мар.

Совет саманинче ҫёршыври 
мёнпур тӑванла халӑхсен  
ывӑл-хёрёсемпе пӗрле чӑваш 
ачисем те хӑйсен тивлетне, те- 
лейне тупрёҫ, хӑйсен янравлӑ 
сассине пачӗҫ, ҫӗршывшӑн йы- 
вӑр вӑхӑтра яланах паттӑр- 
лӑхпа хӑюлӑх кӑтартрёҫ. Акӑ 
халӗ пирён тусӑмӑр, тӑванӑ- 
мӑр Андриян Николаев пётём 
тёнчене тёлӗнтерчё, хӑйӗн тан- 
тӑшёсемпе Юрий Гагаринпа, 
Герман Титовпа, Павел Попо- 
вичпа пёрле космоса ҫул уҫ- 
рё; Паян ҫав улӑп-паттӑрпа пё
тём тёнче мухтанать.

Н иколаев  Андриян,
М ухтанатпӑр санпалан.
Эсӗ вӗҫрӗн ҫӗр тавра,
Тухрӑн улӑп-паттӑра.
Мӗнпур аслӑ халӑхпа,
Гагаринпа, Титовпа,
Поповичпа кар тӑрса
Эс ҫул хыврӑн космоса.
«Ҫӑлтӑр витӗр ҫул 

выртать»,

Тенӗ халӑх  авалтан.
Ҫав тӳпери ҫулпалан
Эсӗ килтӗн, Андриян!

*  *  *

Космонавтсем ҫӗр ҫине тав- 
рӑннӑ ятпа Шупашкарти ӗҫ- 
ҫыннисен митингӗ пулса иртрӗ. 
Митингра Андриян Николаев 
амӑшӗ, Анна Алексеевна сӑ- 
мах каларӗ. Унӑн чӑвашла ка
лана сӑмахне митинга пыни- 
сем ҫав тери пысӑк тимлӗхпе 
итлерӗҫ.

— Эпё хамӑн ывӑлӑма кос
моса вӗҫме ирӗк панӑшӑн Тӑ- 
ван ҫӗршыва, партипе прави- 
тельствӑна тав тӑватӑп,—терӗ 
вӑл. Паттӑр космонавт амӑш- 
не хулари ёҫҫыннисем, пио- 
нерсем чечек айне турӗҫ. 
Ҫак илемлӗ тӗлпулӑва ҫырса 
кӑтартма сӑмах та ҫитес ҫук. 
Пирӗн ҫёршывра этем ҫав те
ри пысӑк хисепре!

АВГУСТАН 16-МЁШЁ. Анд
риян Николаевичпа Павел По
пович ҫинчен пӗтём тӗнче тӗ- 
лӗнсе калаҫать.

АВГУСТАН 18-МӖШЁ. Ку- 
нёпех ҫанталӑк аван тӑчӗ. 
Паян хамӑр Тӑван ҫӗршыв 
столици Мускав космонавт- 
геройсене Андриян Николаев
па Павел Поповича чыслӑн 
кӗтсе илчӗ.

Ман пата Александр Алка, 
Кузьма Турхан, Николай Ев
стафьев писательсем кнлчӗҫ, 
пурте пёрле Мускав улӑп-пат- 
тӑрсене — Николаевпа Попо
вича кетсе илнине телевизор- 
па пӑхса лартӑмӑр. Хамӑр са- 
вӑннипе пурте ҫав тери хум- 
хантӑмӑр. Хумханмасӑр ӑҫтан- 
ха чӑтан вара?

Акӑ, телевизорпа куратпӑр: 
космонавтсене илсе килекен 
самолет Мускаври аэродрома 
анса ларчӗ. Кунта ҫӗршывӑн 
паттӑр ывӑлӗсене кӗтсе илме 
халӑх ҫав тери нумай пухӑннӑ, 
партипе правительство руко- 
водителёсем пур. Николаевпа 
Попович самолетран тухрёҫ. 
Аэродром алӑ ҫупнипе кӗрлесе 
тӑрать.

Паттӑр космонавтсене парти
пе правительство руководите- 
лӗсем ӑшшӑн саламлаҫҫё. Ҫа- 
кӑ тӗлпулӑва пӑхса ларнӑ чух



савӑннипе пирӗн куҫсенчен 
куҫҫуль пӗрчисем юха-юха ан- 
чӗҫ.

Хӗрлӗ площадь. Космонавт
сене чысласа ирттерекен ми- 
тингра Андриян Николаева 
сӑмах параҫҫӗ. Патвар та яш- 
така чӑваш ачи ҫӗршыв хуш- 
нӑ ӗҫе чыслӑн пурнӑҫлани ҫин- 
чен калать, коммунистсен пар- 
тине, Тӑван ҫӗршыва хӑйне 
пысӑк ӗҫ шаннӑшӑн тав тӑ- 
вать. Хӗрлӗ площадьре вӗҫӗм- 
сӗр космонавта саламласа  
кӑшкӑрни, алӑ ҫупни кӗрлесе 
тӑрать...

Эх, пурнӑҫ, пурнӑҫ! Мӗнле 
эс илемлӗ! Ёҫле, тӑрӑш, кӗ- 
реш, вара эсӗ хӑвӑн телейне 
тупатан!

КУН КЁНЕКИНЧЕ— КОСМО- 
НАВТПА ТАТА УН ТАВАНЁ- 
СЕМПЕ ТЁЛ ПУЛНИСЕМ...

1963 ҪУЛХИ ФЕВРАЛЁН
12-МЕШЕ. Эпӗ республикӑри 
пульницара выртатӑп. Паян 
пирён патӑмӑрта Андриян Ни
колаев космонавт амӑшӗ — 
Анна Алексеевна Алексеева 
пулчӗ. Вӑл хӑй мӑшӑрӗн Гри
горий Николаевичӑн йӑмӑкне 
— Елизаветӑна пулькицана 
леҫме килчӗ. Эпё космонавт 
амӑшне курас тесе тахҫанах 
ҫунаттӑм.

— Анна Алексеевна, эпё 
Андриян Николаев ҫинчен поэ

ма ҫырнӑччё. Ана ман сире ву
ласа парас килет. Итлеме вӑ- 
хӑт тупаймӑр-ши? — терём 
ӑна.

— Ма итлес мар, итлес. 
Ҫырни кунтах-и вара, — терё 
Анна Алексеевна. Эпир пёр 
пушӑ пӳлёме кётёмёр. Эпё 
поэмӑна вулама пуҫларӑм. 
Анна Алексеевна ӑна итлерё.

— Питӗ тӗрёс, лайӑх ҫырнӑ. 
Ку поэмӑна эсё мана тетрадь 
ҫине ҫырса параймӑн-ши? — 
терё вал. Эпё ӑна поэма хам 
ҫырнӑ сӑвӑсен кӗнекинче ту- 
хасси ҫинчен пӗлтертӗм, кӗне- 
ке тухсанах ярса пама пул- 
тӑм. Анна Алексеевна Андрия- 
нӑн пурнӑҫӗ ҫинчен чылай ка- 
ларӗ...

1963 ҪУЛХИ ФЕВРАЛЁН  
28-МЕШӖ. Ҫаплах республи- 
кӑри пульницара выртатӑп. 
Пирӗнпе пёрле Шуршӑл ҫын- 
ни, виҫҫӗмёш космонавтӑн Ан
дриян Николаевӑн аппӑшӗ 
Елизавета Николаевна сыва- 
лать. Вӑл паян ҫав тери са
ванна: Андриян Николаев Шу- 
пашкара килнӗ-мӗн.

Елизавета Николаевна ма
на тӗл пулчӗ те:

— Андриян пирён пата кёр- 
се тухмасӑр каймё-ха. Вӑл ма
на мён пёчёкренех хисеплет- 
чё, юрататчё,— терё.

Каҫ пулас умён, чӑнах та, 
пульница умне пёр ҫӑмӑл авто

машина пырса тӑчё. Машина- 
ран Андриян Николаевпа 
Иван пиччёшӗ тухрёҫ. Пульни
цара выртакансем мухтавлӑ 
янташа чун-чёререн хисеплесе 
кӗтсе илчёҫ. Кашниех ырӑ сӑ- 
мах каласа саламлагь, паттӑр 
улӑпа телейлӗ кунҫул сунать.

Космонавт Елизавета аппӑ- 
шӗпе чылайччен калаҫса лар- 
чё.

— Чӗрӗлме тӑрӑш, врачсем 
мӗн каланине йӑлтах пурнӑҫ- 
ласа пыр. Сывлӑх пурнӑҫра 
темрен те хаклӑ, — терё Анд
риян Григорьевич аппӑшне.

Эпё летчик-космонавта ха- 
мӑн «Чеменпе Мерчен» кӗнеке- 
не парнелерӗм. Вӑл уншӑн ал- 
лӑма ӑшшӑн тытса чӑмӑрта- 
рӗ.

— Сана ку парнӳшӗн тав- 
тапуҫ, — терё. Космонавт 
манпа калаҫма та вӑхӑт туп- 
рӗ, юлашкинчен:

— Часрах чёрӗлӗр, урӑх ан 
чирлёр,—терӗ.

Николаев пульницара выр- 
такан чылай ҫынсене асӑнма- 
лӑх автографсем хӑварчӗ. Пи- 
рӗнпе пӗрле выртакан Чӑваш 
АССР тава тивӗҫлӗ артист
ки Татьяна Николаевна Пет
рова хӑйне космонавт авто
граф парсан чӑтаймарё, куҫ- 
ҫулёпех макӑрса ячӗ.

— Эпё хурланса мар, савӑн- 
нипе макӑратӑп. Андриян Ни

колаев — чӑваш халӑхӗн мух- 
тавё ҫеҫ мар. Вӑл — пӗтӗм 
тӗнче паттӑрӗ! — терӗ.

1966 ҪУЛХИ ДЕКАБРЕЙ  
28-МЕШЕ. Эпё Андриян Гри
горьевич Николаев космонав
та халалласа «Шуршӑл кач- 
чи» поэма ҫырнӑччӗ. Вал шкул 
ачисем валли кӑларнӑ кёне- 
кере те пичетленсе тухрё. Поэ- 
мӑна Мускава, Андриян Гри
горьевича хӑйне вуласа пӑхма, 
ярса панӑччӗ. Паян вара ун- 
ган ҫыру илтём.

«М ногоуважаемый Давы- 
дов-Анатри, — тесе ҫырать 
Андриян Григорьевич. — Я 
внимательно прочел Ваш у ли 
рическую поэму, которая н а 
писана о моем детстве.

Мне кажется, что Вы много 
потрудились над этой поэмой 
и Вам удалось написать не
плохо.

П оэма мне понравилась, но, 
мне кажется, было бы еще луч
ше, если бы меньше было упо
мянуто мое имя.

От души ж елаю  Вам боль
ших творческих успехов, здо
ровья и большого счастья в 
жизни.

А. Николаев. 15.12.66 г.»

Тавтапуҫ ҫырӑвушӑн, Анд
риян Григорьевич! Эпир санпа 
тивӗҫлипе мухтанатпӑр.


